
Priodas
1 Corinthiaid 7:7-9
-  7 Byddwn i wrth fy modd petai pawb yn gallu bod fel ydw i, ond dyn ni i gyd yn wahanol. Mae Duw wedi rhoi perthynas briodasol yn rhodd i rai, a’r gallu i fyw'n sengl yn rhodd i eraill.  8 Dw i am ddweud hyn wrth y rhai sy’n weddw neu’n ddi-briod: Byddai’n beth da iddyn nhw aros yn ddi-briod, fel dw i wedi gwneud. 9 Ond os fedran nhw ddim rheoli eu teimladau, dylen nhw briodi. Mae priodi yn well na chael ein difa gan ein nwydau.
2 Corinthiaid 6:14
-  Dych chi’n wahanol i bobl sydd ddim yn credu – felly peidiwch ymuno â nhw. Ydy cyfiawnder a drygioni’n gallu bod yn bartneriaid? Neu olau a thywyllwch?
Pregethwr 4:12b
-  Fel pysgod yn cael eu dal mewn rhwyd, neu adar mewn magl, mae rhyw anffawd yn gallu dod ar draws pobl yn gwbl ddirybudd.
Deuterenomium 24:5
-  Pan mae dyn newydd briodi, does dim rhaid iddo fynd allan i ymladd yn y fyddin na gorfod gwneud unrhyw beth arall.  Dylai fod yn rhydd i aros adref am flwyddyn gyfan a mwynhau bywyd gyda’i wraig.
Caniad Solomon 4:10-11 -  Mae dy gariad yn fwy melys na gwin ac arogl dy bersawr yn well na pherlysiau.  11 Mae dy gusan yn felys, fy nyweddi, yn diferu fel diliau mêl; a sibrwd dy eiriau fel llaeth a mêl.  Mae arogl dy ddillad fel persawr Libanus.
Diarhebion 5:18,19
-  Gad i dy ffynnon gael ei bendithio!  Mwynha dy hun gyda'r wraig briodaist ti pan yn ifanc  19 — dy ewig hyfryd, dy afr dlos.  Gad i'w bronnau roi boddhad i ti, i ti ymgolli yn ei chariad bob amser.
Hebreaid 13:4

-  Dylai priodas gael ei barchu gan bawb, a ddylai person priod ddim cysgu efo neb arall. Bydd Duw yn barnu pawb sy'n anfoesol ac yn cael rhyw y tu allan i briodas.
Mathew 19:3-9
-  3 Dyma ryw Phariseaid yn dod ato i geisio ei faglu drwy ofyn, "Ydy'r Gyfraith yn dweud ei bod yn iawn i ddyn ysgaru ei wraig am unrhyw reswm?"  4 Atebodd Iesu nhw, "Ydych chi ddim wedi darllen beth wnaeth Duw ar y dechrau? – 'gwnaeth bobl yn wryw ac yn fenyw' 5 a dweud, 'felly bydd dyn yn gadael ei dad a'i fam ac yn cael ei uno â'i wraig, a bydd y ddau yn dod yn un.' 6 Dim dau berson ar wahân ydyn nhw wedyn, ond uned. Felly ddylai neb wahanu beth mae Duw wedi ei uno."  7 Ond dyma nhw'n gofyn iddo, "Ond pam felly wnaeth Moses ddweud fod rhaid i ddyn roi tystysgrif ysgariad i’w wraig cyn ei hanfon i ffwrdd?"  8 "Wyddoch chi pam wnaeth Moses ganiatáu i chi ysgaru eich gwragedd?” meddai Iesu. “Am fod pobl fel chi mor ystyfnig! Ond dim felly oedd hi ar y dechrau. 9 Wir i chi, mae unrhyw un sy'n ysgaru ei wraig er mwyn priodi gwraig arall yn godinebu, oni bai fod ei wraig wedi bod yn anffyddlon iddo."
Mathew 18:20-22
-  Pan mae dau neu dri sy’n perthyn i mi wedi dod at ei gilydd, dw i yno gyda nhw.”  21 Gofynnodd Pedr i Iesu, "Arglwydd, sawl gwaith ddylwn i faddau i frawd neu chwaer sy’n dal i bechu yn fy erbyn? Gymaint â saith gwaith?"  22 Atebodd Iesu, "Na, wir i ti, dim saith gwaith, ond o leia saith deg saith gwaith!
Colosiaid 3:19

-  Rhaid i chi’r gwŷr garu’ch gwragedd a pheidio byth bod yn gas wrthyn nhw.
Titus 2:5

-  Dylen nhw fod yn gyfrifol, cadw eu hunain yn bur, gofalu am eu cartrefi, bod yn garedig, a bod yn atebol i'w gwŷr. Os gwnân nhw hynny, fydd neb yn gallu dweud pethau drwg am neges Duw.

